
IIl. OUTRAS DISPOSICIONS
CONSELLERIA DE EMPREGO, COMERCIO E EMIGRACION

ORDE do 17 de setembro de 2024 pola que se establecen os domingos e
festivos en que se autoriza a apertura de establecementos comerciais durante
0 ano 2025.

A Lei 13/2006, do 27 de decembro, de horarios comerciais de Galicia (DOG do 28 de
decembro), modificada pola Lei 1/2013, do 13 de febreiro (DOG do 14 de febreiro), deter-
mina no artigo 5 que os domingos e dias festivos en que os establecementos comerciais

poderan permanecer abertos ao publico seran, como maximo, dez ao ano.

O artigo 6 do mesmo texto legal sinala que os domingos e festivos de apertura seran
determinados para cada periodo anual mediante orde da conselleria que posua as com-
petencias en materia de comercio, que se publicara no Diario Oficial de Galicia antes do
15 de outubro do ano anterior ao da sua aplicacién, logo da consulta as asociacions de
consumidores mais representativas con implantacién en toda a Comunidade, ao Consello
Galego de Camaras Oficiais de Comercio, Industria e Navegaciéon de Galicia e as demais
organizaciéns empresariais e sindicais do sector comercial mais representativas de Galicia.

Con independencia do establecido no paragrafo anterior, e co obxectivo de protexer
os intereses comerciais nos diferentes concellos, unha vez publicadas no Diario Oficial
de Galicia as datas as que fai referencia este artigo, calquera concello podera solicitar da
conselleria competente en materia de comercio a modificacion de duas datas para o seu
termo municipal. Esta solicitude debera ser motivada e realizarse antes do 15 de novem-
bro, e tera que se presentar acompanada dos informes emitidos pola Camara de Comercio,
Industria e Navegacién da zona e polas organizacions empresariais e sindicais do sec-
tor comercial mais representativas. A conselleria resolvera no prazo de quince (15) dias,
contados desde a presentacion da solicitude. De transcorrer o dito prazo sen resolucion
expresa, considerarase estimada a peticion. Con anterioridade ao 15 de decembro, seran
publicados no Diario Oficial de Galicia os cambios que se aprobasen.

A Conselleria de Emprego, Comercio e Emigracién ten competencia en materia de co-
mercio, de acordo co disposto no Decreto 147/2024, do 20 de maio, polo que se establece
a estrutura organica da Conselleria de Emprego, Comercio e Emigracion (DOG num. 101,
do 27 de maio).

En aplicacion dos citados preceptos, logo de consulta efectuada aos axentes socioeco-
nomicos determinados pola lei, e tendo en conta o interese xeral do comercio e dos con-
sumidores, procédese a fixacion dos dez (10) domingos e festivos que, para os efectos do
exercicio da actividade comercial, teran a condicidn de habiles durante o ano 2025.

Polo tanto, en uso das facultades que tefio conferidas,
DISPONO:

Artigo unico. Os domingos e festivos en que os establecementos comerciais poderan
permanecer abertos ao publico durante o ano 2025 son:

— 7 de xaneiro

— 12 de xaneiro

— 17 de abril

— 29 de xuno

— 30 de novembro
— 6 de decembro
— 8 de decembro
— 14 de decembro
— 21 de decembro
— 28 de decembro

Santiago de Compostela, 17 de setembro de 2024

José Gonzélez Vazquez
Conselleiro de Emprego, Comercio e Emigracion

